XUNTA 23 de abril de 2023
DE GALICIA Dia mundial do libro

As mediadoras somos redeiras das palabras. Estendemos os nosos libros ali onde sabemos que o
peixe pode caer. Cosemos os ocos, cambiamos titulos e procuramos o cardume da lectura cando as
mareas son propicias. Tamén saimos con marusia, en contextos nos que as nosas redes tefien mais
dificil prender. Mais nds, que somos bravas e sabemos de luas, recoiiecemos os lugares nos que os
libros poden ser abrigo, boa temperatura, un peirao ao que volver.

Asi, retamos as ondas en cada madrugada e as veces prodicese o milagre. Aparecen mans novas
que recollen palabras das nosas mans e as ceiban dentro de si, xa para sempre. Por iso, nunca
paramos de aprender novas artes de pesca para sair ao mar do mundo. Para nosoutras, silandeiras
e navegantas, todos os dias son o dia do libro.

Recoiecémonos doadamente entre nés. Levamos prendida algunha letra invisible na saia, a cabeza
cuberta por un pucho de la ben quentiiio (ali onde se gardan as mellores historias) e as nosas
botas deixan a marca indeleble dalgun verso. E cumprimos, mentres cuestionamos, os cédigos non
escritos da nosa tribo de auga e sal:

Diras Agustin Fernandez Paz, Sonia Delaunay, Fina Casalderrey, Angel Gonzalez, Ledicia Costas,
Shel Silverstein, Keta Pacévska, Antonhy Browne, Rosalia (De Castro e Fernandez Rial) e acenderas
estrelas na noite.

Amaras a Michéle Petit e a Daniel Pennac sobre todas as cousas (inda que saibas que o verbo amar,
como o verbo ler, non soporta o imperativo).

Lembraras e transmitiras os retrousos que che aprenderon, cantaras os alalas que che cantaron,
contaras os contos que che contou esa voz que inda lembras agora, cando pechas os ollos.

Buscaras a mellor marea, o dia axeitado, a hora precisa. Porque sabes que para que os peixes
cativos vefan e prendan hai que darlles espazos, subtis e variados, onde poder ser e falar de
libros.

Arriaras as tuas redes para que se enchan de historias que provoquen, que conmovan, que fagan
pensar, inda que resulten incdmodas para algtns. Polo mesmo, fuxiras dos libros “para” como
quen foxe da mais poderosa das treboadas.

Encheras o teu paxe de libros tamén para ti, porque s6 da beleza e da estrafeza sae a verdadeira
literatura (e segues a precisar coidar o teu propio mar).

Colleras a emocion que che suxiren as palabras e non teras medo de que se vexa no mar bravo, na
aula ou na biblioteca. Velai a taa forza.

Vizosa a nosa estirpe que tece redes arredor das historias!

